
Umsögn um frumvarp
um breytingu á lögum um landmælingar og grunnkortagerð, nr. 103/2006, með síðari 
breytingum (landupplýsingagrunnur og gjaldfrelsi landupplýsinga).
146. I öggjafarþing 2016-2017.
Þingskjal 519 — 389. mál.

Frá Alta ehf, 10. maí 2017

Alta þakkar fyrir að hafa fengið til umsagnar frumvarp um breytingu á I ögum um I andmælingar 
og grunnkortagerð, nr. 103/2006. Alta lagði fram umsögn þegar hliðstætt frumvarp var I agt fram 
vorið 2015 og er sú umsögn öll í fullu gildi og óskast tekin sem hluti af þeirri umsögn sem hér er 
lögð fram.

Til viðbótar við fyrri umsögn vill Alta ehf koma á eftirfarandi á framfæri varðandi efni 
frumvarpsins.

Í 4. tl. 1. mgr. 4. gr. umræddra laga er Landmælingum Íslands falin „gerð, viðhald og miðlun" 
eftirfarandi stafrænna þekja:

Vatnafar.
Yfirborð.
Vegir og samgöngur.
Örnefni úr örnefnagrunni.
Stjórnsýslumörk.
Mannvirki.
Hæðarlínur og hæðarpunktar.

Það er umhugsunarefni af hverju þessar tilteknu þekjur eru taldar þar upp og hvað felst I 
orðunum að gera, viðhalda og miðla I því sambandi. Ekki er við því að búast að Landmælingar 
Íslands hafi sérþekkingu á öllum þessum viðfangsefnum. Þannig er eðlilegt að gera ráð fyrir því 
að I andupplýsingar um vatnafar verði til á Veðurstofu Íslands, yfirborð hjá Náttúrufræðistofnun, 
vegir og samgöngur hjá Vegagerð og Samgöngustofu og mannvirki hjá Mannvirkjastofnun. 
Stjórnsýslumörk eru sérstaklega áhugaverð, ekki síst sveitarfélagamörk, því þau ráðast af 
útmörkum jarða, sem Þjóðskrá heldur til haga, þó ekki j arðamörk til sjávar, sem ráðast af 
stórstraumsfjöruborði en um það eru engin I andupplýsingagögn til. Spyrja má hvers vegna þarna 
er tiltekið að Landmælingar annist gerð, viðhald og miðlun þekju um vatnafar en ekki gróðurfar 
en það síðarnefnda er vafalítið á könnu Náttúrufræðistofnunar, sem nýlega náði merkum áfanga 
með útgáfu I andupplýsingagagna um vistgerðir.

Mergurinn málsins er sá að miklu fleiri gagnasett (sem er heppilegra orð en þekja og notað I 
sömu merkingu hér) um náttúru og samfélag er að finna hjá opinberum aðilum og engu síður 
mikilvæg. Þessi gagnasett eru viðfangsefni INSPIRE áætlunar Evrópusambandsins sem 
Landmælingum er falið að innleiða skv. I ögum um grunngerð fyrir stafrænar landupplýsingar nr. 
44/2011. Þessi áætlun er skynsamleg og vel grunduð og byggir á nokkrum einföldum 
grundvallarreglum. Sú fyrsta er að gögnum skuli safnað á einum stað og varðveitt þar sem 
auðveldast er að viðhalda þeim. Aðrar grundvallarreglur snúast um auðvelt aðgengi að 
gögnunum og I nnbyrðis samræmi. Það er því beinlínis í andstöðu við inntak INSPIRE

áætlunarinnar og þar með I aga um grunngerð landupplýsinga að kveða á um það að hlutverk 
Landmælinga Íslands sé gerð og viðhald á þekjum um efni sem aðrar stofnanir eru betur færar 
um. Það er hins vegar mikilvægt að Landmælingar Íslands hafi það hlutverk að samræma 
hlutverk annarra stofnana í þessum efnum, þ.m.t. hvaða stofnun eigi að bera ábyrgð á hvaða 
gagnasetti. Það er ennfremur mikilvægt hlutverk Landmælinga Íslands að tryggja aðgang að 
gögnunum eins og I ögin um grunngerð I andupplýsinga kveða á um. Nokkur gagnasett eru I íka 
eðlilega á verksviði stofnunar af því tagi sem Landmælingar Íslands eru, t.d. þau sem I úta að 
hnita- og hæðakerfum og eru þar með viðmiðunargrunnur fyrir önnur gagnasett. Væntanlega 
þarf að færa sterkari I agastoðir undir þá verkaskiptingu sem hér er ýjað að, bæði 
samræmingarhlutverk Landmælinga Íslands og ábyrgð annarra stofnana á gerð og viðhaldi 
tiltekinna mikilvægra gagnasetta.

Með hliðsjón af framansögðu er hér I agt til að frumvarpinu verði breytt á þá I eið að 4. tl. 1. mgr.
4. gr. hljóði svo eftir breytingu:

4. Samræming og gerð tillagna til ráðuneyta stjórnarráðsins um skiptingu ábyrgðar á gerð og
viðhaldi landupplýsinga l  samræmi við ákvæði laga um grunngerð landupplýsinga.

Þá stefnu sem farsællega hefur verið mörkuð um gjaldfrelsi ætti að festa I sessi með því að færa 
slíkt ákvæði I nn I I ög um grunngerð fyrir stafrænar landupplýsingar, þ.m.t. niðurhalsþjónustu. 
Þannig næði það til allra stofnana sem I eggja til gögn í samræmi við I ögin.

Skýr hlutverkaskipting er I ykilatriði í uppbyggingu góðra og gagnlegra I andupplýsinga, sem sífellt 
fleiri reiða sig á, ekki síst I nnan stjórnsýslunnar. Nefna mætti eitt dæmi þessu til skýringar. Þegar 
til þess bærir aðilar hafa kveðið upp úrskurð um landamerki, hvort sem það er í almennum 
landamerkjamálum eða þjóðlendumálum, er stuðst við texta landamerkjalýsinga og niðurstaða 
vísar yfirleitt I örnefni eða staðhætti sem þar koma fram. Á endanum er það hins vegar réttmæt 
og eðlileg krafa, ekki síst I Ijósi nútímatækni, að niðurstaðan birtist almenningi og 
hagsmunaaðilum sem afmörkun á korti eða í vefsjá. Vandamálið er það að engum aðila I nnan 
stjórnsýslunnar er með skýrum hætti falið það hlutverk að breyta niðurstöðu sem vísar til 
örnefna og staðhátta I töluleg hnit sem draga má línur eftir. Þetta getur vissulega verið 
vandasamt og vafalítið oft umdeilanlegt en þess þá heldur mikilvægt að komið sé á fót markvissu 
ferli sem leiðir þetta skref, frá örnefnum til hnita, til málefnalegra lykta, með þeim tækifærum til 
athugasemda og málskots sem ýmis hliðstæð stjórnsýsluferli bjóða upp á. Þegar haft er í huga að 
ýmis stjórnsýslumörk velta á niðurstöðunni verður mikilvægi þessa hlutverks augljóst. 
Niðurstaðan I þessu tilfelli getur haft áhrif á j arðamörk og þar með sveitarfélagamörk, og þar 
með einnig t.d. mörk verndarsvæða, sýslumörk, skipulagsmörk og mörk ýmissa umdæma. 
Raunveruleikinn er sá að í þessum efnum vantar samræmi og það er vandræðalega augljóst 
þegar landupplýsingar, sem ólíkir aðilar I nnan stjórnsýslunnar gefa út, eru bornar saman. 
Ástæðan er fyrst og fremst skortur á skýrri hlutverkaskiptingu. Einnig er rétt að huga að því að 
breytingar á einu gagnasetti getur leitt til sjálfkrafa breytinga á öðru, t.d. þegar landeigendur 
jarða á sveitarfélagamörkum koma sér saman um landamerki og þinglýsa þeim, þá þarf að 
uppfæra önnur gögn, m.a. um sveitarfélagamörk, til samræmis. Stjórnsýslan þarf að koma sér 
upp ferlum sem tryggja að þetta sé gert.

F.h. Alta ehf

Árni Geirsson

Umsögn um frumvarp til laga um landmælingar og kortagerð
Frá Alta ehf 
19. mars 2015

Athygli Alta ehf var vakin nýlega á því að óskað væri eftir umsögnum um frumvarp til laga um 
landmælingar og grunnkortagerð, 560. þingmál. Fyrirtækið fagnar því að fá tækifæri til að veita 
umsögn enda snertir frumvarpið beint viðfangsefni og þjónustu fyrirtækisins, sem 
ráðgjafarfyrirtækis í skipulagsmálum.

Eins og getið er um í greinargerð með frumvarpinu átti Alta nokkurn þátt í því að vekja athygli á 
þeim vanda sem frumvarpinu er ætlað að leysa. Meðal viðfangsefna Alta er mótun 
skipulagsáætlana, einkum með sveitarfélögum en einnig ýmis önnur meðhöndlun landupplýsinga. 
Landupplýsingar í skipulagi lýsa stjórnvaldsákvörðunum sveitarfélaga og landfræðilegri afmörkun 
slíkra ákvarðana, oft með beinni skírskotun í aðrar landupplýsingar sem máli skipta. Þessar aðrar 
landupplýsingar geta verið t.d. staðhættir í landslagi eða náttúrufari, ákvarðanir annarra stjórnvalda 
eins og t.d. afmörkun friðlýstra svæða eða lega innviða og mannvirkja eins og t.d. vega og 
háspennulína.

Eins og fram kemur í greinargerðinni hefur Alta kynnt sér hvernig meðhöndlun landupplýsinga í 
þessum tilgangi er háttað í nágrannalöndunum. Þar hafa stjórnvöld komist að sömu niðurstöðu og í 
frumvarpinu felst, þ.e. að mikilvæg forsenda þess að nýta megi á markvissan hátt innan 
stjórnsýslunnar öll þessi gögn úr ólíkum áttum, sé sú að þau séu byggð á sama 
landupplýsingagrunni. Í slíkum grunni er t.d. lýst fyrirbæri á yfirborði jarðar og staðsetning þess 
gefin upp með hniti. Kalla mætti hnitið landfræðilega kennitölu fyrirbærisins líkt og einstaklingar 
hafa kennitölu til að greina þá hvern frá öðrum. Með þessa samlíkingu í huga mætti spyrja sig hvort 
æskilegt væri að nokkrir einkaaðilar á frjálsum markaði byðu stjórnvöldum kennitölukerfi fyrir 
einstaklinga og að stofnanir og sveitarfélög væru í viðskiptum við ólíka aðila á þeim markaði. Svarið 
er nokkuð augljóslega neikvætt. Kennitölukerfið þjónar stjórnsýslunni allri og er mikilvæg forsenda 
samræmis og skilvirkni. Sama mun eiga við um sameiginlegan landupplýsingagrunn 
stjórnsýslunnar, sem frumvarpið kveður á um. Sá grunnur þarf að hafa þá nákvæmni sem 
stjórnsýslan þarfnast en vel kann að vera að aðrir aðilar, t.d. þeir sem standa í verklegum 
framkvæmdum, þurfi enn nákvæmari gögn. Hafa ber í huga að þótt eitthvað kunni að vanta upp á 
nákvæmni er samræmingin ein nokkurs virði, sem felst í því að allar stofnanir stjórnsýslunnar noti 
sama hnitið fyrir sama fyrirbærið. Þarna gæti verið um að ræða kennileiti sem ræður útmörkum 
landareignar, sem er við sveitarfélagamörk og því einnig á mörkum landnotkunarreita í skipulagi.
Öll þessi þrenn mörk þurfa þá að ríma saman, jafnvel þótt einhver skekkja kunni að vera í hnitinu. 
Væru þessi þrenn mörk byggð á landupplýsingagrunnum frá þremur ólíkum aðilum á einkamarkaði 
væri slíkt samræmi undir hælinn lagt. Sameiginlegur landupplýsingagrunnur stjórnsýslunnar er því 
mikilvægur fyrir samræmingu og nákvæmni hans þarf þarf að vera næg til að stofnanir geti uppfyllt 
lögboðnar skyldur, hvorki meiri né minni.

Einkaaðilar gegna mikilvægu hlutverki í að afla gagna fyrir þennan sameiginlega grunn. Þeim 
fyrirtækjum fjölgar sífellt, bæði innlendum og erlendum, sem geta boðið landupplýsingar sem 
nýtast í grunninn. Gera má ráð fyrir að innlend fyrirtæki hafi þar nokkurt forskot en á móti kemur 
að sífellt bætast við gervitungl á vegum erlendra einkafyrirtækja sem geta myndað yfirborð jarðar 
með mikill nákvæmni. Vinna má landhæðargögn út frá slíkum myndum eða með öðrum skilvirkum

aðferðum.

Mikilvægt er að gera skýran greinarmun á landupplýsingagrunni fyrir þarfir stjórnsýslunnar annars 
vegar og kortagerð hins vegar. Kort eru margvíslegar birtingarmyndir landupplýsinga, sérsniðnar að 
þörfum tiltekinna notenda, t.d. ferðakort fyrir almenna ferðamenn. Slík kort geta einkaaðilar útbúið 
og ríkið þarf ekki að sinna því. Sumir einkaaðilar sem stunda kortagerð geta nýtt sér 
landupplýsingagrunn stjórnsýslunnar til að byggja sín kort á og bæta þá hugsanlega við þau gögn 
eigin upplýsingum til að gera kortin ganglegri fyrir tiltekna notendur. Önnur kortagerð einkaaðila 
kann að krefjast grunngagna með aðra eiginleika og þá þarf að útvega þau með öðrum hætti en 
það er þá óviðkomandi því sem ríkið gerir vegna þarfa stjórnsýslunnar.

Alta ehf á enga viðskiptahagsmuni af því að frumvarpið nái fram að ganga enda er fyrirtækið ekki 
meðal þeirra sem selja landupplýsingar eða afla slíkra upplýsinga sem nota mætti í 
landupplýsingagrunn. Alta gengur það eitt til að gera megi landupplýsingagögn vegna 
skipulagsáætlana sem vönduðust, með sem minnstum tilkostnaði.

Að lokum vill Alta sérstaklega fagna því að gögn Landmælinga Íslands séu nú fáanleg 
endurgjaldslaust. Hér á landi, eins og í öðrum löndum þar sem stefna um gjaldfrelsi opinberra 
gagna hefur verið innleidd, hefur hún reynst orkuríkt eldsneyti nýsköpunar og þróunar.

F.h. Alta ehf

Árni Geirsson


